
1. Estándares de aprendizaxe e competencias imprescindibles 
Lingua castelá e literatura 

Criterios de avaliación Estándares de aprendizaxe 

▪ B1.1. Participar en situacións de comunicación, 

dirixidas ou espontáneas, respectando as normas 

da comunicación: quenda de palabra, escoita atenta 

e incorporación ás intervencións dos e das demais. 

▪ LCB1.1.1. Emprega a lingua oral e axusta os 

rexistros lingüísticos ao grao de formalidade dos 

contextos nos que produce o seu discurso: 

debates, exposicións planificadas, conversas. 

▪ LCB1.1.2. Expresa ideas, pensamentos, opinións, 
sentimentos e emocións con claridade. 

▪ LCB1.1.3. Aplica as normas sociocomunicativas: 
escoita activa, espera de quendas, participación 
respectuosa, adecuación á intervención da persoa 
interlocutora e normas básicas de cortesía. 

▪ B1.2. Recoñecer a información verbal e non verbal 

dos discursos orais e integrala nas producións 

propias. 

▪ LCB1.2.1. Emprega recursos lingüísticos e non 

lingüísticos para comunicarse nas interaccións 

orais, recoñecendo o valor complementario e 

modificador destes. 

▪ LCB1.2.2. Exprésase cunha pronunciación e unha 
dicción corretas: articulación, ritmo, entoación e 
volume axeitados. 

▪ LCB1.2.3. Interpreta de forma global o sentido de 
elementos básicos do texto (léxico e locucións). 

▪ B1.9. Valorar os medios de comunicación social 

como instrumento de aprendizaxe e de acceso a 

informacións e experiencias de outras persoas. 

▪ LCB1.9.1. Resume entrevistas, noticias e debates 

infantís… procedentes da radio, televisión e da 

internet. 

▪ LCB1.9.2. Transforma en noticias feitos cotiás 
próximos á súa realidade, imitando modelos. 

▪ LCB1.9.3. Realiza entrevistas e reportaxes sobre 
temas de interese, seguindo modelos. 

B2.1. Ler, en voz alta e en silencio, diferentes textos, 
con fluidez e entoación adecuada. 

▪ LCB2.1.3. Comprende información global e 

específica en textos de diferente tipoloxía do ámbito 

escolar e social:  

▪ LCB2.1.4. Resume textos lidos de diferente 

tipoloxía e adecuados a súa idade, reflectindo a 

estrutura e destacando as ideas principais. 

▪ B2.6. Identificar a estrutura organizativa de 

diferentes textos lidos, centrándose na 

interpretación da súa intención e significado.  

▪ LB2.6.1. Identifica a intención comunicativa de 

textos xornalísticos e publicitarios. Diferenza entre 

información e publicidade. 

▪ LCB2.6.2. Interpreta a linguaxe figurada, en textos 
publicitarios. 

▪ B2.7. Utilizar as Tecnoloxías da Información e 

Comunicación para a procura e tratamento guiado 

da información. 

▪ LCB2.7.1. Utiliza as Tecnoloxías da Información e 

Comunicación para a procura e tratamento guiado 

da información. 

▪ B3.1. Producir textos segundo un modelo con 

diferentes intencións comunicativas, con 

coherencia, aplicando as regras ortográficas e 

coidando a caligrafía, a orde e a presentación. 

▪ LCB3.1.1. Escribe, en diferentes soportes, textos 

sinxelos propios da vida cotiá e do ámbito social e 

escolar, atendendo á forma da mensaxe 

(descritivos, narrativos, dialogados, expositivos e 

argumentativos) e a súa intención comunicativa 

(informativos, literarios, prescritivos e persuasivos): 

diarios, cartas, correos electrónicos, noticias, 

contos, folletos informativos e literarios, narracións, 

textos científicos, anuncios publicitarios, 

regulamentos, receitas, instrucións, normas...  

▪ LCB3.1.2. Escribe textos organizando as ideas con 

cohesión básica e respectando as normas 

gramaticais e ortográficas.  

▪ LCB3.1.3. Escribe, de forma creativa, diferentes 

tipos de textos adecuando a linguaxe ás 

características do xénero. 

▪ LCB3.1.6. Presenta os seus textos con caligrafía 

clara e limpeza 

▪ B3.3. Aplicar todas as fases do proceso de escritura 

na produción de textos escritos de distinta índole: 

planificación, textualización, revisión e reescritura, 

utilizando esquemas e mapas conceptuais, 

aplicando estratexias de tratamento da información, 

redactando os seus textos con claridade, precisión e 

corrección e avaliando, coa axuda de guías, as 

producións propias e alleas. 

LCB3.3.1. Aplica correctamente os signos de 

puntuación, as regras de acentuación e ortográficas 

propias do nivel nos seus textos escritos. 

LCB3.3.3. Emprega, de xeito guiado e seguindo 

modelos, estratexias de planificación, procura e 

selección da información: tomar notas, elaborar 

esquemas, guións, borradores e mapas conceptuais. 

▪ B3.6. Favorecer a través da linguaxe a formación 

dun pensamento crítico que impida discriminacións 

e prexuízos. 

▪ LCB3.6.1. Expresa, por escrito, utilizando de xeito 

habitual, unha linguaxe non sexista e respectuosa 

coas diferenzas.  

▪ B4.1. Aplicar os coñecementos básicos sobre a 

estrutura da lingua, a gramática (categorías 

gramaticais), o vocabulario (formación e significado 

das palabras e campos semánticos), así coma as 

regras de ortografía para favorecer unha 

comunicación máis eficaz. 

▪ LCB4.1.1. Coñece e recoñece as categorías 

gramaticais pola súa función na lingua: presentar 

ao nome, substituír ao nome, expresar 

características do nome, expresar accións ou 

estados, enlazar ou relacionar palabras. 

▪ B4.2. Desenvolver as destrezas e competencias 

lingüísticas a través do uso da lingua. 

▪ LCB4.2.1. Coñece, recoñece e usa sinónimos, 

antónimos, polisémicos, homófonos, frases feitas 

na súa expresión oral e escrita 

▪ LCB4.2.3. Identifica e clasifica os diferentes tipos 

de palabras nun texto. 

▪ LCB4.2.4. Utiliza diversos conectores básicos entre 

oracións nos textos orais e escritos.  

▪ . Desenvolver estratexias para mellorar a 

comprensión oral e escrita a través do coñecemento 

da lingua 

▪ LCB4.4.2. Utiliza correctamente as normas de 

concordancia de xénero e número na expresión 

oral e escrita. 

▪ LCB4.4.3. Aplica as normas de acentuación e 

clasifica as palabras dun texto.   

▪ LCB4.4.4. Utiliza os signos de puntuación nas súas 

producións escritas. 

▪ LCB4.4.5. Aplica as normas do uso da til nos textos 

de elaboración propia.  

▪ LCB4.4.6. Utiliza unha sintaxe básica nas 

producións escritas propias. 

Lingua galega e literatura 

Criterios de avaliación Estándares de aprendizaxe 

▪ B1.2. Valorar e utilizar os documentos audiovisuais 
dos medios de comunicación como instrumento de 
aprendizaxe. 

▪ LGB1.2.2. Elabora textos orais sinxelos imitando 
modelos de calquera medio de comunicación 

▪ B1.4. Comprender e producir textos orais propios do 

uso cotián ou do ámbito académico. 

▪ LGB1.4.1. Participa axeitadamente nunha conversa 

entre iguais, comprendendo o que di o interlocutor 

e intervindo coas propostas propias. 

▪ LGB1.4.5. Identifica o grao de formalidade da 
situación de comunicación e axusta a este a súa 
produción. 

▪ B1.5. Manter unha actitude de escoita activa, 

respectando as opinións dos e das demais. 

▪ LGB1.5.1. Atende as intervencións dos e das 

demais en actos de fala orais, sen interromper. 

▪ LGB1.5.2. Respecta as opinións dos e das demais. 

▪ B2.1. Comprender, buscar, localizar e seleccionar 

información explícita en textos escritos de soportes 

variados (webs infantís, libros, carteis) e iniciar a 

realización de inferencias para determinar 

intencións e dobres sentidos bastante evidentes. 

▪ LGB2.1.1. Comprende a información relevante de 

textos procedentes dos medios de comunicación 

social ou propios de situacións cotiás. 

▪ LGB2.1.2. Identifica as ideas principais e 

secundarias dun texto (narrativo, descritivo e 

expositivo). 

▪ LGB2.1.3. Busca, localiza e selecciona información 

concreta dun texto sinxelo, deducindo o significado 

de palabras e expresións polo contexto. 

▪ B2.3. Realizar o subliñado das ideas principais dun 

texto sinxelo, e esquematizar e resumir o seu 

contido. 

▪ LGB2.3.1. Realiza o subliñado das ideas principais 

dun texto sinxelo. 

▪ LGB2.3.2. Esquematiza as ideas dun texto sinxelo, 

indicando as ideas principais e secundarias. 

▪ LGB2.3.3. Realiza o resumo dun texto sinxelo. 

▪ B3.1. Usar, de maneira xeral, as estratexias de 

planificación, textualización e revisión do texto. 

▪ LGB3.1.1. Planifica a elaboración do texto, antes de 

comezar a escribir, xerando ideas, seleccionando e 

estruturando a información, mediante notas, 

esquemas ou guións. 

▪ LGB3.1.2. Elabora o texto cunha estrutura definida, 

con coherencia e cohesionando, de maneira xeral, 

os enunciados. 

▪ LGB3.1.3. Utiliza os signos de puntuación (punto, 

coma, punto e coma, dous puntos, puntos 

suspensivos, signos de exclamación e 

interrogación).  

▪ LGB3.1.4. Aplica, de maneira xeral, a norma 

lingüística: ortografía, acentuación, léxico, 

morfosintaxe e usa, habitualmente, unha linguaxe 

non sexista. 

▪ B3.2. Crear textos sinxelos de diferente tipoloxía 

que permitan narrar, describir, resumir, explicar e 

expoñer opinións, emocións e informacións 

relacionadas con situacións cotiás e aqueles que 

sexan característicos dos medios de comunicación. 

▪ LGB3.2.1. Elabora, en diferentes soportes, textos 

propios da vida cotiá e académica, imitando 

modelos: cartas e correos electrónicos, mensaxes 

curtas, normas, notas e invitacións  

▪ LGB3.2.4. Escribe textos coherentes e empregando 

algúns elementos básicos de cohesión, usando o 

rexistro adecuado. 

▪ LGB3.2.5. Resume o contido de textos sinxelos 

propios do ámbito da vida persoal ou familiar ou 

dos medios de comunicación. 

▪ B3.3. Elaborar textos do ámbito académico para 

obter, organizar e comunicar información. 

▪ LGB3.3.1. Elabora textos escritos propios do 

ámbito académico (cuestionarios, resumos, 

descricións, explicacións...) para obter, organizar e 

comunicar información. 

▪ B3.4. Elaborar textos breves e sinxelos con 

creatividade. 

▪ LGB3.4.1. Elabora textos sinxelos que combinan a 

linguaxe verbal e non verbal: carteis publicitarios, 

anuncios, cómic, contos, poemas, cancións e 

anécdotas. 

▪ B3.7. Coidar a presentación dos traballos escritos 

en calquera soporte e valorar a lingua escrita como 

medio de comunicación. 

▪ LGB3.7.1. Coida a presentación dos textos 

seguindo as normas básicas de presentación 

establecidas: marxes, disposición no papel, 

limpeza, calidade caligráfica, separación entre 

parágrafos, interliñado… en calquera soporte. 

▪ LGB3.7.2. Valora a lingua escrita como medio de 

comunicación. 

▪ B4.1. Utilizar terminoloxía lingüística e gramatical 

básica, funcionalmente, como apoio á comprensión 

e á produción de textos, así como aplicar o seu 

coñecemento no uso da lingua. 

▪ LGB4.1.1. Recoñece as diferentes categorías 

gramaticais pola súa función na lingua: substantivo, 

artigo, pronome, adxectivo, adverbio, verbo e 

preposición. 

▪ LGB4.1.2. Conxuga e usa con corrección as formas 

verbais persoais e non persoais dos verbos. 

▪ LGB4.1.5. Recoñece as oracións simples, 

comprende o seu significado, utiliza correctamente 

a concordancia de xénero e número e identifica o 

verbo e os seus complementos: o suxeito, así como 

os complementos do nome. 

▪ B4.2. Coñecer e aplicar, de forma xeral, as normas 

ortográficas xerais e as de acentuación en 

particular, apreciando o seu valor social e a 

necesidade de cinguirse a elas. 

▪ LGB4.2.1. Aplica xeralmente as normas de 

acentuación xerais e de acentuación diacrítica e 

aprecia o seu valor social e a necesidade de 

cinguirse a elas. 

▪ LGB4.2.2. Coñece e utiliza as normas ortográficas, 

aplicándoas nas súas producións escritas con 

especial atención nas regras do h, b/v, c/cc, s/x, 

ll/i/x. 

▪ B4.3. Utilizar correctamente as regras de 

puntuación, así como unha sintaxe adecuada nas 

producións orais e escritas. 

▪ LGB4.3.1. Emprega con corrección os signos de 

puntuación, facendo unha valoración dos 

resultados.  

▪ LGB4.3.2. Usa unha sintaxe adecuada nas súas 

producións. 

▪ LGB4.3.3. Respecta, de xeito xeral, as normas 

morfosintácticas de colocación do pronome átono. 

▪ B5.1 Escoitar, memorizar, reproducir e valorar 

textos procedentes da literatura popular galega e da 

literatura galega en xeral. 

▪ LGB5.1.1. Escoita, memoriza e reproduce textos 

procedentes da literatura popular oral galega 

(refráns, adiviñas, lendas, contos, poemas, 

conxuros, ditos,cantigas) e da literatura galega en 

xeral 

 



6 

 

Ciencias da natureza 

Criterios de avaliación Estándares de aprendizaxe 

B1.1. Obter información relevante sobre feitos ou 

fenómenos previamente delimitados, facer predicións 

sobre sucesos naturais, integrar datos de observación 

directa e indirecta a partir da consulta de fontes directa 

e indirectas e comunicando os resultados en diferentes 

soportes 

CNB1.1.2. Expresa oralmente e por escrito, de forma 

clara e ordenada contidos relacionados coa área 

manifestando a comprensión de textos orais e/ou 

escritos 

CNB1.1.5. Efectúa búsquedas guiadas de información 

na rede. 

CNB1.1.6. Coñece e aplica estratexias de acceso e 

traballo na rede 

B1.3. Traballar de forma cooperativa, apreciando o 

coidado pola seguridade propia e a dos seus 

compañeiros/as, coidando as ferramentas e facendo 

uso adecuado dos materiais 

CNB1.3.2. Coñece e emprega as normas de uso e de 

seguridade dos instrumentos, dos materiais de traballo 

e das tecnoloxías da información e comunicación. 

CNB1.3.3. Utiliza algúns recursos ao seu alcance 

proporcionados polas tecnoloxías da información para 

comunicarse e colaborar. 

B2.1. Identificar e localizar os principais órganos 

implicados na realización das funcións vitais do corpo 

humano, establecendo algunhas relacións 

fundamentais entre eles. 

CNB2.1.1. Identifica e localiza os principais órganos 

implicados na realización das funcións vitais do corpo 

humano. 

CNB2.1.2. Identifica as principais características dos 

aparellos respiratorio, dixestivo, locomotor, circulatorio 

e excretor e explica as principais funcións. 

B3.1. Coñecer a estrutura dos seres vivos: células, 

tecidos, tipos, órganos, aparellos e sistemas. Identificar 

as principais características e funcións. 

CNB3.1.1. Identifica e describe a estrutura dos seres 

vivos: células, tecidos, órganos, aparellos e sistemas, 

nomeando as principais características e funcións de 

cada un deles 

B3.2. Coñecer diferentes niveis de clasificación dos 

seres vivos, atendendo ás súas características e tipos. 
CNB3.2.1. Clasifica aos seres vivos e nomea as 

principais características atendendo ao seu reino: 

Reino animal. Reino das plantas. Reino dos fungos e 

outros reinos empregando criterios científicos e 

medios tecnolóxicos. 

B3.3. Investigar as características de ecosistemas do 

seu contorno mediante a recollida de datos, facendo 

hipóteses, empregando diversas fontes de información 

e presentando os resultados en diferentes soportes, 

mostrando interese pola rigorosidade e hábitos de 

respecto e coidado cara aos seres vivos.  

CNB3.3.1. Coñece e explica, con rigorosidade, as 

principais características e compoñentes dun 

ecosistema. 

CNB3.3.2. Investiga con criterio científico, 

ecosistemas próximos e presenta resultados en 

diferentes soportes. 

CNB3.3.3. Identifica algunhas actuacións humanas 

que modifican o medio natural e as causas de 

extinción de especies e explica algunhas actuacións 

para o seu coidado. 

Ciencias sociais 

Criterios de avaliación Estándares de aprendizaxe 

B1.1.Realizar un traballo de investigación que supoña 

a busca, selección e organización de información 

sobre fenómenos previamente delimitados, a 

realización dun produto, a documentación do proceso 

e a comunicación do resultados.  

CSB1.1.1.Busca información (empregando as TIC e 

outras fontes directas e indirectas), selecciona a 

información relevante, a organiza, analiza, obtén 

conclusións sinxelas e as comunica oralmente e/ou 

por escrito. 

CSB1.1.2.Manifesta autonomía na planificación e 
execución de accións e tarefas, ten iniciativa na toma 
de decisións e asume responsabilidades. 

CSB1.1.3.Realiza as tarefas encomendadas e 
presenta os traballos de maneira ordenada, clara e 
limpa.  

B1.3.Coñecer e utilizar as palabras claves e conceptos 

necesarios para ser capaz de ler, escribir e falar sobre 

Ciencias sociais, así como comprender diferentes 

linguaxes recollidos en textos de carácter social, 

xeográfico ou histórico. 

CSB1.3.1.Emprega de maneira axeitada o vocabulario 

adquirido para ser capaz de ler, escribir e falar sobre 

Ciencias sociais. 

CSB1.3.3.Analiza informacións relacionadas coa área 
e manexa imaxes, táboas, gráficos, esquemas, 
resumos e as tecnoloxías da información e a 
comunicación. 

B2.1.Explicar como é e de que forma se orixinou o 

Universo e os seus principais compoñentes. 

CSB2.1.1.Describe como é e de que forma se orixinou 

o Universo e explica os seus principais compoñentes 

identificando galaxia, estrela, planeta, satélite, 

asteroide e cometa.  

B2.2.Describir as características principais do Sistema 

Solar identificando diferentes tipos de astros e as súas 

características. 

CSB2.2.1. Describe as características, compoñentes 

do Sistema Solar, localizando o Sol no centro do 

mesmo e os planetas segundo a súa proximidade.  

B2.3. Localizar o planeta Terra e a Lúa no sistema 

solar, explicando as súas características, movementos, 

consecuencias e calcular os fusos horarios. 

CSB2.3.1. Define e representa o movemento de 

translación terrestre, o eixe do xiro e os polos 

xeográficos, asocia as estacións do ano ao seu efecto 

combinado e calcula os fusos horarios.  

CSB2.3.2.Explica o día e a noite como consecuencia 

da rotación terrestre e como unidades para medir o 

tempo.  

CSB2.3.3.Define a translación da Lúa identificando e 

nomeando as fases lunares. 

▪ B2.4.Describir correctamente planos e mapas, 

incluíndo os planisferios, interpretando a súa escala 

e signos convencionais. 

▪ CSB2.4.1.Identifica e clasifica os diferentes tipos de 

mapas, define que é a escala nun mapa e emprega 

e interpreta os signos convencionais máis usuais 

que poden aparecer nel. 

▪ B2.5.Identificar os elementos que inflúen no clima, 

explicando como actúan nel e adquirindo unha idea 

básica de clima e dos factores que  determinan o 

clima en España. 

▪ CSB2.5.1.Define clima, nomea os seus elementos 

e identifica os factores que o determinan en 

España. 

▪ B2.6.Recoñecer as zonas climáticas mundiais e os 

tipos de clima de España identificando algunhas das 

súas características básicas. 

▪ CSB2.6.1.Explica que é unha zona climática, 

nomeando as tres zonas climáticas do planeta e 

describindo as súas características principais.  

▪ CSB2.6.2 Describe e sinala nun mapa os tipos de 

climas de España, e as zonas ás que afecta cada 

un, interpretando e analizando climogramas de 

distintos territorios de España e relacionándoos co 

clima ao que pertence 

▪ B2.7.Explicar que é unha paisaxe, identificar os 

principais elementos que a compoñen e as 

características das principais paisaxes de España 

▪ CSB2.7.1.Define paisaxe, identifica os seus 

elementos e explica as características das 

principais paisaxes de España valorando a súa 

diversidade. 

▪ B2.8.Describir as características do relevo de 

España e a súa rede hidrográfica, localizándoos nun 

mapa. 

▪ CSB2.8.1.Localiza nun mapa as principais 

unidades de relevo en España e as súas vertentes 

hidrográficas.  

▪ CSB2.8.2.Sitúa nun mapa os mares, océanos e os 

grandes ríos de España.  

▪ B3.3.Describir a organización territorial do Estado 

español así como os órganos de goberno. 

▪ CSB3.3.1.Explica a organización territorial de 

España, nomea as estruturas básicas de goberno e 

localiza en mapas políticos as distintas 

comunidades autónomas que forman España, así 

como as súas provincias. 

▪ B3.4.Valorar a diversidade cultural, social, política e 

lingüística do Estado español respectando as 

diferenzas. 

▪ CSB3.4.1.Valora, partindo da realidade do estado 

español, a diversidade cultural, social, política e 

lingüística nun mesmo territorio como fonte de 

enriquecemento cultural. 

B3.6.Distinguir os principais trazos da poboación 

española explicando a súa evolución e a súa 

distribución demográfica e representándoa 

graficamente. 

▪ CSB3.6.3.Describe os factores que condicionan a 

distribución da poboación española. 

▪ CSB3.6.4 Sitúa nun mapa os maiores núcleos de 

poboación en España e as zonas máis densamente 

poboadas. 

▪ B3.7.Describir os movementos migratorios da 

poboación galega e de España explicando o éxodo 

rural, a emigración a Europa, e a chegada de 

emigrantes ao noso país e identificar os problemas 

actuais da poboación española. 

▪ CSB3.7.1 Explica o éxodo rural, a emigración a 

Europa, e a chegada de inmigrantes ao noso país. 

 

▪ CSB3.7.2.Identifica e describe os principais 

problemas actuais da poboación española: 

migracións, envellecemento, etc. 

Matemáticas 

Criterios de avaliación Estándares de aprendizaxe 

▪ B1.3. Desenvolver e cultivar as actitudes persoais 

inherentes ao traballo matemático. 

▪ MTB1.3.1. Distingue entre problemas e exercicios e 

aplica as estratexias idóneas para cada caso. 

▪ MTB1.3.2. Iníciase na formulación de preguntas e 
na busca de respostas apropiadas, tanto no estudo 
dos conceptos coma na resolución de problemas. 

▪ B1.5. Reflexionar sobre as decisións tomadas, 

aprendendo para situacións semellantes futuras. 

▪ MTB1.5.1. Iníciase na reflexión sobre os problemas 

resoltos e os procesos desenvoltos, valorando as 

ideas claves, aprendendo para situacións futuras 

semellantes. 

▪ B2.1. Ler, escribir e ordenar utilizando razoamentos 
apropiados, distintos tipos de números (romanos, 
naturais, fraccións e decimais ata as milésimas). 

▪ MTB2.1.2. Le, escribe e ordena en textos 

numéricos e da vida cotiá, números (naturais, 

fraccións e decimais ata as milésimas), utilizando 

razoamentos apropiados e interpretando o valor de 

posición de cada unha das súas cifras. 

▪ B2.2. Interpretar diferentes tipos de números 

segundo o seu valor, en situacións da vida cotiá. 

▪ MTB2.2.1. Interpreta en textos numéricos e da vida 

cotiá, números (naturais, fraccións e decimais ata 

as milésimas), utilizando razoamentos apropiados e 

interpretando o valor de posición de cada unha das 

súas cifras. 

▪ MTB2.2.2. Ordena números enteiros, decimais e 
fraccións básicas por comparación, representación 
na recta numérica e transformación duns noutros. 

▪ B2.3. Realizar operacións e cálculos numéricos 

mediante diferentes procedementos, incluído o 

cálculo mental, facendo referencia implícita ás 

propiedades das operación, en situación de 

resolución de problemas. 

▪ MTB2.3.1. Reduce dúas ou máis fraccións a común 

denominador e calcula fraccións equivalentes. 

▪ MTB2.3.2. Redondea números decimais á décima, 

centésima ou milésima máis próxima. 

▪ MTB2.3.3. Ordena fraccións aplicando á relación 

entre fracción e número decimal. 

▪ B2.4. Utilizar os números enteiros, decimais e 

fraccionarios para interpretar e intercambiar 

información en contextos da vida cotiá. 

▪ MTB2.4.1. Opera cos números coñecendo a 

xerarquía das operacións. 

▪ MTB2.4.2. Utiliza diferentes tipos de números en 

contextos reais, establecendo equivalencias entre 

eles, identificándoos e utilizándoos como 

operadores na interpretación e resolución de 

problemas. 

▪ B2.5. Operar cos números tendo en conta a 

xerarquía nas operacións, aplicando as propiedades 

destas, as estratexias persoais e os diferentes 

procedementos que se utilizan segundo a natureza 

do cálculo que se realizará (algoritmos escritos, 

cálculo mental, tenteo, estimación, calculadora), 

usando o máis adecuado. 

▪ MTB2.5.1. Realiza sumas e restas de fraccións co 

mesmo denominador. Calcula o produto dunha 

fracción por un número. 

▪ MTB2.5.2. Realiza operacións con números 

decimais. 

▪ B2.6. Coñecer, utilizar e automatizar algoritmos 

estándar de suma, resta, multiplicación e división 

con distintos tipos de números, en comprobación de 

resultados en contextos de resolución de problemas 

e en situacións da vida cotiá. 

▪ MTB2.6.1. Emprega e automatiza algoritmos 

estándar de suma, resta, multiplicación e división 

con distintos tipos de números, en comprobación 

de resultados en contextos de resolución de 

problemas e en situacións cotiás. 

▪ MTB2.6.2. Descompón de forma aditiva e de forma 

aditivo-multiplicativa, números menores de un 

millón, atendendo o valor de posición das súas 

cifras. 

▪ MTB2.6.3. Identifica múltiplos e divisores 

empregando as táboas de multiplicar. 

▪ MTB2.6.4. Calcula os primeiros múltiplos dun 

número dado. 

▪ MTB2.6.5. Calcula todos os divisores de calquera 

número menor de 100. 

▪ MTB2.6.6. Calcula o mcm e o mcd. 

▪ MTB2.6.7. Descompón números decimais 

atendendo o valor de posición das súas cifras. 

▪ B2.7. Identificar, resolver problemas da vida cotiá, 

adecuados ao seu nivel, establecer conexións entre 

a realidade e as matemáticas e valorar a utilidade 

dos coñecementos matemáticos adecuados 

reflexionando sobre o proceso aplicado para a 

resolución de problemas. 

▪ MTB2.7.1 Resolve problemas que impliquen o 

dominio dos contidos traballados, empregando 

estratexias heurísticas, de razoamento 

(clasificación, recoñecemento das relacións, uso de 

exemplos contrarios), creando conxecturas, 

construíndo, argumentando e tomando decisións, 

valorando as súas consecuencias e a conveniencia 

do seu uso.  

▪ MTB2.7.2. Reflexiona sobre o procedemento 

aplicado á resolución de problemas: revisando as 

operacións empregadas, as unidades dos 

resultados, comprobando e interpretando as 

solucións no contexto e buscando outras formas de 

resolvelo. 

▪ B3.2. Operar con diferentes medidas. ▪ MTB3.2.1. Suma e resta medidas de lonxitude, 

capacidade, masa e superficie en forma simple 

dando o resultado na unidade determinada de 

antemán. 

▪ MTB3.2.2. Expresa en forma simple a medición da 

lonxitude, capacidade ou masa dada en forma 

complexa e viceversa. 

▪ MTB3.2.3. Compara e ordena medidas dunha 

mesma magnitude. 

▪ B3.3. Coñecer as unidades de medida do tempo e 

as súas relación, utilizándoas para resolver 

problemas da vida diaria. 

▪ MTB3.3.1. Realiza equivalencias e transformacións 

entre horas, minutos e segundos. 

2. Avaliación e cualificación 

Avaliación Procedementos: 
A avaliación final das aprendizaxes do alumnado neste curso 2019-2020, considérase en 
conxunto, valorando especialmente o grao de desenvolvemento das aprendizaxes e 
competencias imprescindibles definidas nas programacións así como nas adaptacións das 
mesmas. 
Terase en conta: 
As aprendizaxes desenvolvidas presencialmente nos dous primeiros trimestres. 
As actividades de repaso, reforzo, recuperación e, de ser o caso, ampliación, desenvolvidas 
no 3º trimestre. 
Análise e valoración cuantitativa e cualitativa do progreso individual de cada alumno e 
alumna. 

Instrumentos: 
Adaptación dos contidos e criterios de avaliación. 
Valoración do traballo realizado por parte do alumnado: 

- Participación, actitude e esforzo. 
- Realización e presentación das tarefas indicadas en cada caso. 

Cualificación final Terceira avaliación: 

Media arirmética das cualificaións numéricas da 1ª e 2ª avaliación máis o resultado da 
valoración da realización das tarefas de repaso, reforzo,  recuperación e no seu caso, 
ampliación durante este trimestre. 
O traballo deste trimestre sumarán de 0 a 1 punto, en función da realización e 
presentación das tarefas: 
0 puntos: non presentación de tarefas. Nota final: media aritmética da 1ª e 2ª avaliación. 
Ata 1 punto: calidade da realización e presentación das tarefas requeridas. Nota final: 
media das dúas anteriores máis a puntación da 3ª avaliación. 
Pretendemos así manter o espíritu da norma de non perxudicar ao alumnado na 
cualificación desta última avaliación, e polo tanto, na cualificción ordinaria. 

Cualificación ordinaria (ou final de curso): 

Será a media dos resultados númericos das tres avaliacións, para aqueles alumnos que non 
teñan avaliacións suspensas. 

Alumnado de materia 

pendente 

Criterios de avaliación: 
Os criterios de avaliación que se terán en conta nesta terceira avaliación son os que 
aparecen nesta programación, que pretenden confirmar o afianzamento das aprendizaxes 
xa adquiridas e o reforzo e a recuperación daquelas que non se puideron alcanzar na súa 
totalidade durante os dous primeiros trimestres. 
 

Criterios de cualificación: 
A valoración igual ou superior a 5 dos traballo realizados de cada unha das áreas, suporá a 
superación da materia na 3ª avaliación, e polo tanto na avaliación ordinaria, xa que estás 
actividades están orientadas á recuperación da materia pendente.  

Procedementos e instrumentos de avaliación: 
Análise e valoración cuantitativa e cualitativa do progreso individual de cada alumno e 
alumna. 
Adaptación dos contidos e criterios de avaliación. 
Valoración do traballo realizado por parte do alumnado: 

- Participación, actitude e esforzo. 
- Realización e presentación das tarefas indicadas en cada caso. 

3. Metodoloxía e actividades do 3º trimestre 

Actividades Actividades elexidas das propostas nos libros de texto: exercicios gramaticais, 
matemáticos, resumos, etc. 
Actividades en liña para o reforzo e a práctica dos contidos adecuados ao seu nivel. 
Outras actividades: fichas sobre os contidos tratados, comprensións lectoras, elaboración 
de textos propios, etc. 

Metodoloxía Alumnado con conectividade: 
O medio elixido foi a aula virtual do centro (e/ou correo electrónico). 
Para a presentación e o repaso dos contidos seleccionamos actividades en liña de cada una 
das áreas adecuadas ao seu nivel e con diferente grao de dificultade. 
No seguinte paso propoñense as tarefas a realizar e entregar por parte do alumnado para 
seren correxidas pola mestra. 
Despois de correxidas, os traballos son enviados aos alumnos e alumnas cos comentarios e 
anotacións que se consideren oportunos, para que refexionen sobre o traballo realizado. 
 
Alumnado sen conectividade: 
Co alumnado que confirmou non ter conectividade, no que respecta ao repaso de contidos  
traballamos en base aos libros de texto e/ou resumos dos temas que poden imprimir ou 
recoller no centro.  
Do mesmo xeito, as actividades plantexadas son enviadas por correo ou remitidas ao 
centro para que podan disponer delas. Unha vez realizadas, devolvenselle á mestra polos 
mesmos medios para a súa corrección e posterior valoración por calquera dos canais de 
comunicación disponibles. 

Materiais e recursos Libros de texto do alumnado. 
Ordenadores abalar para os que non disponían de medios. 
Ordendor persoal e conexión a internet. 
Diferentes páxinas web con contidos, enlaces e actividades. 
Páxina web e aula virtual do centro. 
Programa para a corrección dos traballos. 
Dispoñibilidade equipo directivo para exercer de facilitador de recursos e medios. 
Implicación de todo o claustro. 

 

 

4. Información e publicidade 

Información ao alumnado e as familias Darase aviso da súa publicación na web a comunidade 

escolar polas vías habituais. 

Publicidade Publicación do documento na páxina web do centro. 

 


